
	Օրենսդրական նախաձեռնության անվանումը
	«Ժամանակավոր անաշխատունակության և մայրության նպաստների մասին» օրենքում փոփոխություններ և լրացումներ կատարելու մասին Հայաստանի Հանրապետության օրենքի նախագիծը

	Օրենսդրական նախաձեռնությունը մշակող պետական կառավարման համակարգի մարմնի անվանումը
	Հայաստանի Հանրապետության աշխատանքի և սոցիալական հարցերի նախարարություն

	Հետադարձ կապ (անուն, ազգանուն, պաշտոն, հեռախոսի համար, էլ. փոստի հասցե)
	Նալբանդյան  Գառնիկ, Աշխատանքի և սոցիալական հետազոտությունների ազգային ինստիտուտ պետական ոչ առևտրային կազմակերպության տնօրենի տեղակալ գիտական աշխատանքների գծով, 24-75-21, garnik.nalbandyan@nilsr.am 

	1. Խնդրի որոշում և սահմանում

	1) Վերլուծության ենթակա խնդիրը
(Անցանկալի կամ վնասակար իրադրություն կամ իրավիճակ, որը պահանջում է լուծում:)
	Անաշխատունակության կարգավիճակ ունեցած, ԲՍՓ դիմած և առողջական խնդիր ունեցող աշխատողների եկամտի և աշխատանքի կորստի ռիսկը

	2) Խնդրի դրսևորումները, դրանց վերաբերյալ փաստերն ու աղբյուրները
(Ինչի՞ց ենք հասկանում, որ առկա է խնդիր:)
	Ժամանակավոր անաշխատունակության եվ մայրության նպաստների մասին ՀՀ Օրենքի 8-րդ հոդվածի համաձայն վարձու աշխատողին հիվանդության նպաստ տրվում է ժամանակավոր անաշխատունակության թերթիկով (ԱԹ) անաշխատունակության ժամանակահատվածի (ԱԺ) աշխատանքային օրերի համար սկսած 1-ին օրվանից՝ մինչև բժշկասոցիալական փորձաքննություն (ԲՍՓ) իրականացնող իրավասու պետական մարմնի կողմից հաշմանդամության խմբի սահմանումը կամ հաշմանդամության խմբի վերանայումը:  Այս դրույթը անհնար է դարձնում անաշխատունակության ժամանակահատավածի երկարաձգումը՝ ոչ ավել քան 3 ամիս, ինչով պայմանավորված կարող է ի հայտ գալ հետևյալ իրավիճակը, երբ հաշմանդամությունը սահմանվել է ավելի ուշ, քան ժամանակավոր անաշխատունակության թերթիկի առավելագույն ժամկետն է։ Այս դեպքում անձը որոշակի ժամանակահատված հայտնվում է մի իրավիճակում, երբ չունի անաշխատունակության թերթիկ, բայց դեռ չի ստացել հաշմանդամության խումբ։ Նշված ժամանակահատվածում անձը չի ստանում անաշխատունակության նպաստը, ինչը դառնում է նրա համար եկամտի կորուստ։ Ըստ էության անձը ստիպված է լինում ի վնաս սեփական առողջական վիճակի ներկայանալ աշխատանքի, որպեսզի չկորցնի աշխատատեղը։ 

	3) Խնդրի պատճառ(ներ)ը, դրանց վերաբերյալ փաստերն ու աղբյուրները
(Պետք է դիտարկել, թե ինչ շարժառիթներ կամ խորքային պատճառներ են հանգեցրել խնդրի առաջացմանը: Դրանք կարող են լինել տարբեր բնույթի՝ պայմանավորված առանձին միջոցա- ռումներով, մարդկային գործոններով, պատահարներով, ոչ
արդյունավետ կարգավորումներով և այլն:)
	Պատճառ 1 – անաշխատունակության առավելագույն ժամկետը որոշվում է հաշմանդամության խումբ ստանալու կամ  խումբը վերանայելու փաստով:
Պատճառ 2 – անաշխատունակության ժամկետի երկարաձգման անհնարինությունը կամ դրա սահմանափակումը՝ օրենքով սահմանված ԱԺ-ի 3 ամսվա առավելագույն ժամկետով:
Պատճառ 3 – անաշխատունակության ժամկետը սահմանելիս ԲՍՓ ժամկետի հնարավոր երկարացումների փաստը հաշվի չառնելը :
Պատճառ 4 – հաշմանդամ անձանց՝ աշխատանքային գործունեությամբ զբաղվելու կարողությունը հաշվի չառնելը:

	4) Խնդրի հետևանք(ներ)ը, դրանց վերաբերյալ փաստերն ու աղբյուրները
(Թվարկել խնդրի առաջացման պատճառներից բխող հետևանքները:)
	Հաշվի առնելով Բաժին 3-ում ներկայացված պատճառները, ինչպես նաև Բաժին 2-ում փաստարկված տվյալների վերաբերյալ վիճակագրության  բացակայությունը կարող ենք  գնահատել խնդրի հետևանքները հիմք ընդունելով հետևյալ տեղեկատվությունը:
· 2017-2020 թվականին ունեցել ենք ժամանակավոր անաշխատունակության թերթիկ ունեցող, սակայն հաշմանդամ չճանաչված տարեկան միջինը 586 անձ։ Այս անձիք հայտնվել են պոտենցիալ ռիսկի իրավիճակում, երբ կլրանա նրանց անաշխատունակության թերթիկի առավելագույն ժամկետը, սակայն հաշմանդամության կարգավիճակ չեն ունենա։ Հնարավոր է վերը նշված թվով անձիք ստիպված կլինեն աշխատանքից դուրս գալ անառողջ վիճակում, էլ ավելի վատթարացնելով իրենց առողջությունը կամ  կորցնել աշխատանքը։
Խնդիրը չլուծելու դեպքում. 
· Կունենանք ժամանակավոր անաշխատունակության թերթիկի առավելագույն ժամկետի և հաշմանդամությունը սահմանելու ժամկետի միջև անհամապատասխանություն: 
· Կարող են առաջանալ կոռուպցիոն ռիսկեր կապված հաշմանդամության խմբի սահմանման կամ հաշմանդամության խմբի վերանայման հետ: 
· Սահմանափակ կարողությամբ վարձու աշխատողը ստիպված է ներկայանալ աշխատանքի, քանի որ ժամանակավոր անաշխատունակության թերթիկի առավելագույն ժամկետը լրացել է և հաշմանդամ ճանաչվելուց հետո չի երկարաձգվում։  

	5) Խնդրի շահառուները՝ ըստ խմբերի
(Խնդիրը կարող է տարբեր ձևերով ազդել տնտեսության տարբեր հատվածների և տարբեր սոցիալական խմբերի վրա: Թվարկել շահառուների այն խմբերը, որոնք տուժում կամ շահում են
խնդրից:)
	Խնդրի շահառուներն են.
· Գործատուների հետ աշխատանքային հարաբերությունների մեջ գտնվող ֆիզիկական անձինք, որոնց անաշխատունակության թերթիկի առավելագույն ժամկետը՝ 3 ամիսը լրացել է, սակայն նրանք ԲՍՓ դիմելուց հետո դեռևս չեն ստացել հաշմանդամության խումբ: 
·  Նույն կարգավիճակում հայտնված անհատ ձեռնարկատերերը և նոտարները: 

	6) Խնդրի մեծությունը, դրա վերաբերյալ փաստերն ու աղբյուրները
(Խնդրի մեծությունը կարող է գնահատվել տարբեր ձևերով: Օրինակ՝ հաշվի առնելով ազդեցության ենթարկված կազմա- կերպությունների թիվը՝ ձեռնարկատիրական գործունեությամբ զբաղվող սուբյեկտների ընդհանուր թվում կամ տվյալ տնտե- սության ոլորտում զբաղված սուբյեկտների թվում, ՀՆԱ-ի վրա խնդրի ազդեցության չափը, խնդրի հետևանքով տուժած
բնակչության թիվը և այլն:)
	Վիճակագրական տվյալները ցույց է տալիս, որ 2020թ-ին ԲՍՓ  առաջնակի քննություն են անցել 13740 անձ, որից 940-ը եղել են մինչև 18 տարեկան անձիք։ Առաին փորձաքննության արդյունքում ճանաչվել են հաշմանդամ ընդամենը 11 555 նրանցից` մինչև 886-ը եղել են մինչև 18 տարեկան։ Չեն ճանաչվել չեն ճանաչվել հաշմանդամ ընդամենը 2 177 անձ,  նրանցից 54-ը մինչև 18 տարեկան, ինչպես նաև մահվան պատճառական կապով փորձաքննվածներ ընդամենը 8 անձ։ Հաշմանդամ չճանաչվածներից` ժամանակավորապես անաշխատունակների թիվը կազմել է  581 անձ։ 
Խնդրի մեծությունը գնահատելու համար դիտարկենք հետևյալ հնարավոր սցենարը՝ հիմք ընդունելով վերը բերված վիճակագրական տվյալները.
· Առկա է 1542 հաշմանդամ չճանաչված անձ (2177-54-581=1542), որոնց 20%-ի (կամ 1542*0,2=308անձ) մոտ լրացել է անաշխատունակության թերթիկը ժամկետը
· 1 անձի հաշվարկով ուշացումների միջին նվազագույն ժամկետը 10 օր՝ կամ ընդհանուր ուշացումները՝ 3080 մարդ/օր։ 
· Միջին անվանական աշխատավարձով հաշվարկված 1 մարդ/օրի արժեքը 9000դրամ, որի արդյունքում բյուջեից չվճարված գումարը (բյուջեի տնտեսումը) կկազմի մոտ 27,8 միլիոն ՀՀ դրամ։
· Եթե կրկնապատկենք տոկոսը և միջին ժամկետը, ապա գումարը կկազմի 110,8 միլիոն։
Անաշխատունակության նպաստի տարեկան բյուջեն կազմում է մոտ 1,64 միլիարդ դրամ, ուստի խնդրի մեծությունը գնահատող գումարը կարող է տատանվել 1,7%-ից մինչև 6,8%, ինչը վկայում է, որ խնդիրը շատ փոքր է։   

	7) Խնդրի հրատապությունը, դրա վերաբերյալ փաստերն ու աղբյուրները
(Արդյո՞ք խնդիրը պահանջում է արագ արձագանք:)
	Խնդիրը չլուծելու դեպքում որոշակի թվով անձինք չեն ստանա անաշխատունակության նպաստ և կհայտնվեն աշխատանքը կորցնելու ռիսկի առջև։

	2. Ելակետային տարբերակ

	1) Առկա իրավիճակի հակիրճ նկարագրությունը (կարգավորման դաշտ, ցուցանիշներ, տվյալներ, վիճակագրություն, դրանց աղբյուրները)
(Առկա իրավիճակի նկարագրությունը պետք է ընդգրկի գործող կարգավորման դաշտի նկարագրությունը և հիմնվի քանակական, որակական փաստերի վրա:)
	Խնդրի հետ առընչվում են հետևյալ իրավական ակտերը.
1. Աշխատանքային օրենսգիրք 
2. «Ժամանակավոր անաշխատունակության և  մայրության նպաստների մասին» ՀՀ օրենք  
3. «Ժամանակավոր անաշխատունակության և մայրության նպաստների հաշվարկման, նշանակման   կարգը հաստատելու մասին» 2011թվականի հուլիսի 14-ի N 1024-Ն ՀՀ կառավարության որոշումը
4.  «Բժշկասոցիալական փորձաքննության իրականացման կարգը հաստատելու և Հայաստանի Հանրապետության կառավարության 1998 թվականի նոյեմբերի 3-ի N 684 որոշման մեջ փոփոխություն կատարելու մասին» ՀՀ կառավարության որոշումը 
5. «Հայաստանի Հանրապետությունում հաշմանդամների սոցիալական պաշտպանության մասին» ՀՀ օրենք

	2) Առկա իրավիճակի զարգացման միտումները, դրանց վերաբերյալ փաստերն ու աղբյուրները
(Բացատրել, թե ինչպե՞ս առկա իրավիճակը կզարգանա առանց լրացուցիչ միջամտության: Այն պատասխանում է «ի՞նչ կպատահի, եթե ոչինչ չարվի» հարցին:)
	Ըստ ՀՀ Վիճակագրական կոմիտեի տվյալների  հրապարակումների՝ համաձայն առաջնակի քննության արդյունքների 2017-2020թթ. հաշմանդամ չճանաչվածներից ժամանակավորապես անաշխատունակների թիվը էականորեն չի փոփոխվել. 
2017թ-ին՝ 528, 2018թ-ին՝ 554, 2019թ-ին՝ 679, 2020թ-ին՝ 581։ Ուստի, առկա իրավիճակի փոփոխություն չի լինի։

	3) Կառավարության կողմից մինչ այդ ձեռնարկված միջոցառումների նկարագրություն
(Խնդրի լուծմանն ուղղված ի՞նչ միջոցառումներ են մինչ այդ ձեռնարկվել Կառավարության կողմից, և ինչու՞ այդ միջոցառումների արդյունքում խնդիրը չի լուծվել:)
	Կառավարությունը մինչ նախագծի ներկայացումը չի ձեռնարկել միջոցառումներ ուղղված խնդրի  լուծմանը։ Ընդհանուր առմամբ խնդիրը սկսել է ի հայտ գալ իրավական կարգավորման գործնական կիրառումից հետո, ինչով պայմանավորված ներկայացվել է համապատասխան նախագիծը, որով փորձ է արվում լուծել առկա խնդիրը։

	4) Խնդրի կարգավորման անհրաժեշտությունը
(Ի՞նչով է հիմնավորվում Կառավարության կողմից լրացուցիչ միջամտություն իրականացնելու անհրաժեշտությունը:)
	ՀՀ «Ժամանակավոր անաշխատունակության և մայրության նպաստների մասին» ՀՀ օրենքում լրացումները հնարավորություն կտան նպաստել ժամանակավոր անաշխատունակ ֆիզիկական անձանց, ինչպես նաև անհատ ձեռնարկատերերի, նոտարների իրավունքների ապահովման և օրենքի իրավակիրառական  պրակտիկայի արդյունավետության բարձրացմանը։

	3. Կարգավորման նպատակներ

	1) Ընդհանուր նպատակը
(Վերաբերում է վերջնական արդյունքին, որն ապահովում է խնդրի լուծումը:)
	Շահառուների շրջանում նվազագույնի հասցնել աշխատանքի, եկամտի կորուստը և առողջության վատթարացումը:


	2) Հատուկ նպատակ(ներ)ը
(Ուղղված է խնդրի պատճառների վերացմանը կամ պատճա- ռահետևանքային կապի թուլացմանը: Հատուկ նպատակ(ներ)ը
գործիքակազմ է(են) ընդհանուր նպատակին հասնելու համար:)
	Ժամանակավոր անաշխատունակության և մայրության նպաստների մասին» ՀՀ օրենքի համապատասխան հոդվածներում փոփոխություններ և լրացումներ կատարելու միջոցով դարձնել համահունչ անաշխատունակության սահմանման առավելագույն և հաշմանդամության սահմանման ժամկետները:

	4. Կարգավորման առաջարկվող տարբերակ(ներ)
(Տարբերակները ձևավորվում են խնդրի լուծմանն ուղղված կարգավորիչ և ոչ կարգավորիչ գործիքներից ու պետք է ակնհայտորեն կապված լինեն ինչպես պատճառների, այնպես էլ՝ նպատակների հետ:)

	1) Առաջարկվող տարբերակի (Տարբերակ 1) հակիրճ նկարագրությունը
		Հոդված 8.
	Վարձու աշխատողին տրվող հիվանդության նպաստը


 1. Վարձու աշխատողին հիվանդության նպաստ տրվում է ժամանակավոր անաշխատունակության թերթիկով վավերացված ժամանակավոր անաշխատունակության ժամանակահատվածի աշխատանքային օրերի համար` սկսած երկրորդ աշխատանքային օրվանից մինչև բժշկասոցիալական փորձաքննություն իրականացնող իրավասու պետական մարմնի կողմից հաշմանդամության խմբի սահմանումը կամ հաշմանդամության խմբի վերանայումը:
2. Տևական հիվանդության դեպքում վարձու աշխատողները բժշկասոցիալական փորձաքննության են ուղեգրվում անաշխատունակությունը սկսելու օրից 3 ամսից ոչ ուշ: Եթե բժշկասոցիալական փորձաքննություն իրականացնող իրավասու պետական մարմնի որոշման համաձայն վարձու աշխատողը հաշմանդամ չի ճանաչվում, բայց շարունակում է դեռևս մնալ անաշխատունակ, ապա հիվանդության նպաստ ստանալու նրա իրավունքը կարող է շարունակվել, բայց ոչ ավելի, քան մինչև 3 ամիս ժամկետով կամ մինչև օրենքով սահմանված կարգով աշխատանքից ազատվելը:

	2) Դիտարկված այլ տարբերակ(ներ)ի հակիրճ նկարագրությունը (առկայության դեպքում)

	ա. Տարբերակ 2․
	Հոդված 1.  «Ժամանակավոր անաշխատունակության և մայրության նպաստների մասին» 2010 թվականի հոկտեմբերի 27-ի ՀՕ-160-Ն օրենքի (այսուհետ` Օրենք) 8-րդ հոդվածում`
1) 1-ին մասից հանել «մինչև բժշկասոցիալական փորձաքննություն իրականացնող իրավասու պետական մարմնի կողմից հաշմանդամության խմբի սահմանումը կամ հաշմանդամության խմբի վերանայումը» բառերը:
2) 2-րդ մասում «աշխատողները» բառից հետո լրացնել «անաշխատունակության թերթիկի ժամկետը երկարաձգելու նպատակով» բառերը, իսկ «հաշմանդամ չի ճանաչվում, բայց» բառերը հանել։  
Հոդված 2. Օրենքի 24-րդ հոդվածի 5-րդ մասի 2-րդ կետը ուժը կորցրած ճանաչել։
Հոդված 3.  Օրենքի 12-րդ հոդվածի 1-ին մասի 4-րդ կետում, 2-րդ մասում և 25-րդ հոդվածի 2-րդ մասում «հաշմանդամ» բառերը փոխարինել «հաշմանդամություն ունեցող» բառերով։
Հոդված 4.  Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

	բ. Տարբերակ 3․
	Հոդված 1. «Ժամանակավոր անաշխատունակության և մայրության նպաստների մասին» 2010 թվականի հոկտեմբերի 27-ի ՀՕ-160-Ն օրենքի (այսուհետ` Օրենք) 8-րդ հոդվածը ձևակերպել հետևյալ խմբագրությամբ:
1. Վարձու աշխատողին հիվանդության նպաստ տրվում է ժամանակավոր անաշխատունակության թերթիկով վավերացված ժամանակավոր անաշխատունակության ժամանակահատվածի աշխատանքային օրերի համար` սկսած առաջին աշխատանքային օրվանից մինչև բժշկասոցիալական փորձաքննություն իրականացնող իրավասու պետական մարմնի կողմից հաշմանդամության խմբի սահմանումը կամ հաշմանդամության խմբի վերանայումը, բայց ոչ ավել քան 3 ամիս ժամկետով:
2. Եթե բժշկասոցիալական փորձաքննություն իրականացնող իրավասու պետական մարմնի կողմից հաշմանդամության խումբը սահմանվել է վարձու աշխատողին հիվանդության նպաստի վճարման օրվանից հաշված 3 ամիս հետո, ապա հիվանդության նպաստի վճարման դադարեցման օրվանից մինչև հաշմանդամության սահմանման օրը վարձու աշխատողը իր նախընտրությամբ շարունակում է ստանալ հիվանդության նպաստ կամ այդ նպաստի վճարումը դադարեցվում է նրա աշխատանքի վերադառնալու կապակցությամբ։
3. Եթե բժշկասոցիալական փորձաքննություն իրականացնող իրավասու պետական մարմնի կողմից վարձու աշխատողի հիվանդության նպաստի վճարման օրվանից հաշված 3 ամիս ժամկետը լրանալուց հետո չի սահմանվում հաշմանդամության խումբ, դադարեցվում է այդ անձին վճարվող հիվանդության նպաստի վճարումը, իսկ անձի անաշխատունակության պահպանման դեպքում հիվանդության նպաստ ստանալու նրա իրավունքը կարող է շարունակվել, բայց ոչ ավելի, քան մինչև օրենքով սահմանված կարգով աշխատանքից ազատվելը:

	5. Կարգավորման առաջարկվող տարբերակ(ներ)ի ակնկալվող նշանակալի ազդեցություններ

	1) Տարբերակ(ներ)ի նշանակալի ազդեցությունների ոլորտները
(Թվարկել այն ոլորտները, որտեղ ակնկալվում է, որ տարբերակը կարող է ունենալ նշանակալի ազդեցություն:)
	ա. Տարբերակ 2 և բ․տարբերակ 3
	Կենսաթոշակային ապահովություն և ժամանակավոր անաշխատունակություն

	
	
	Հաշմանդամություն ունեցող անձանց իրավունքների պաշտպանություն և սոցիալական աջակցության երաշխիքների ապահովում

	
	
	 Զբաղվածություն, աշխատանքային հարաբերություններ և աշխատավարձ

	6. Համագործակցություն պարզեցված ԿԱԳ շրջանակներում

	1) ԿԱԳ վերլուծության ընթացքում իրականացված համագործակցության վերաբերյալ հակիրճ տեղեկատվություն
(Ներկայացնել տեղեկատվություն ԿԱԳ վերլուծության ընթացքում պետական մարմինների, իրավաբանական կամ
ֆիզիկական անձանց հետ համագործակցության վերաբերյալ:)
	ԿԱԳ-ն իրականացվել է ՀՀ աշխատանքի և սոցիալական հարցերի նախարարության աշխատանքի և սոցիալական հետազոտությունների ազգային ինստիտուտ պետական ոչ առևտրային կազմակերպության մասնագիտական խմբի կողմից։ 



